
ՀԱՄԱՅՆՔՆԵՐԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
-------------------------------------------------------------------------------------------

Ղեկավարվելով Հայաստանի Հանրապետության քաղաքացիական օրենսգրքի 605-րդ և  «Տեղական ինքնակառավարման մասին» Հայաստանի Հանրապետության օրենքի 49-րդ և 50-րդ հոդվածներով, Հայաստանի Հանրապետության կառավարությունը  որոշում է.
1. [bookmark: _GoBack]Հայաստանի Հանրապետության Արագածոտնի մարզի Արտենի և Արագածավան համայնքների (այսուհետ՝ համայնքներ) համար կառուցված, շահագործման համար ոչ պիտանի, Թաթուլ և Արևուտ համայնքների վարչական սահմաններում գտնվող 6,9 կմ երկարությամբ, 219 մմ տրամագծով, 6 մմ պատի հաստությամբ, 20,400.0 հազ. դրամ գնահատված արժեքով պետական սեփականություն հանդիսացող գազատարի խողովակաշարից (այսուհետ՝ գույք) Հայաստանի Հանրապետության օրենսդրությամբ սահմանված կարգով 4,4 կմ հատվածը նվիրաբերել Արագածավան, իսկ 2.5 կմ հատվածը՝ Արտենի համայնքներին՝ գույքն օտարելու և օտարումից ստացված ֆինանսական միջոցները նոր կառուցվող գազատարի համաֆինանսավորման նպատակով օգտագործելու պայմանով:
2. Հայաստանի Հանրապետության Արագածոտնի մարզպետին՝ սույն որոշումն ուժի մեջ մտնելուց հետո՝ մեկամսյա ժամկետում համայնքների ղեկավարների հետ համատեղ իրականացնել սույն որոշման 1-ին կետում նշված գույքի նվիրաբերության պայմանագրերի կնքումը և հանձնման-ընդունման աշխատանքները:





Հ Ի Մ Ն Ա Վ Ո Ր Ու Մ 
«ՀԱՄԱՅՆՔՆԵՐԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	
	1. Ընթացիկ իրավիճակը և իրավական ակտի ընդունման անհրաժեշտությունը
	2006թ. հուլիսի 27-ի ՀՀ կառավարության N 1145-Ա որոշմամբ ՀՀ Արագածոտնի մարզպետարանին ՀՀ 2006թ պետական բյուջեով նախատեսված ՀՀ կառավարության պահուստային ֆոնդի հաշվին հատկացվել է 70 մլն. դրամ (բյուջետային ծախսերի տնտեսագիտական դասակարգման «պետական բյուջեներին տրվող նպատակային հատկացումներ` սուբվենցիաներ» հոդվածով) Արագածավան և Արտենի գյուղական համայնքներին սուբվենցիա տրամադրելու համար, որից Արագածավան գյուղական համայնքին 35 մլն. դրամ 8 կմ (Արտենի-Արագածավան) գազատարի վերականգնման համար և Արտենի գյուղական համայնքին 35 մլն. դրամ 10 կմ գազատարի հատվածի (Քարակերտ-Արտենի) կառուցման համար:
Գազատարը կառուցվել է «Ման-Նախ» ՍՊԸ –ի կողմից թերություններով  և ոչ պիտանի խողովակներով, որի արդյունքում «Ման-Նախ» ՍՊԸ-ի տնօրենի նկատմամբ հարուցվել է քրեական գործ` պետությանը պատճառված վնասը վերականգնելու համար: Պատճառված վնասը վերականգնվել է, սակայն գազատարը եղել է ոչ պիտանի շահագործման համար, ինչը Հայ-ռուսգազարդ ՓԲԸ-ի կողմից չի ընդունվել,  չի շահագործվել և ոչ մեկի հաշվեկշռում չի ընդգրկվել: 
Արագածավան համայնքի կողմից կատարվել է 16 մլն. դրամի, իսկ Արտենի համայնքի կողմից 3 մլն.դրամի համաֆինանսավորում:
Արագածավան և Արտենի համայնքների համար նախատեսվում է կառուցել նոր գազատար՝ Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի վարկային ծրագրերի շրջանակներում` համայնքների համաֆինանսավորմամբ:

	2. Առաջարկվող կարգավորման բնույթը

	Առաջարկվում է վերը նշված 6.9 կմ ոչ պիտանի գազատար խողովակաշարը նվիրաբերել Արտենի և Արագածավան համայնքներին, որպեսզի այն օրենքով սահմանված կարգով օտարվի համայնքների կողմից և օտարումից ստացված միջոցներն օգտագործվեն նոր կառուցվող գազատարի համաֆինանսավորման համար:
	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
	ՀՀ տարածքային կառավարման և արտակարգ իրավիճակների նախարարություն
	4. Ակնկալվող արդյունքը
	Վերոնշյալ  գույքը համայնքներին նվիրաբերելու դեպքում՝ այն կօտարվի և օտարումից ստացված միջոցները կօգտագործվեն նոր կառուցվող գազատարի համաֆինանսավորման համար:
ՏԵՂԵԿԱՆՔ
«Համայնքներին գույք նվիրաբերելու մասին» Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)

	
	-



ՏԵՂԵԿԱՆՔ
«Համայնքներին գույք նվիրաբերելու մասին»  Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին

«Համայնքներին գույք նվիրաբերելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում, քանի որ նշված գույքի համար արդեն իսկ վճարվել է պետական և համայնքների բյուջեներից, և այն համայնքներին հանձնելով՝ վերականգնվում է համայնքների բյուջեների ծախսերի մի մասը:




ԱՄՓՈՓԱԹԵՐԹ
«Համայնքներին գույք նվիրաբերելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
23.06.2015թ.
№ 01.1/83-5/16213-15
	Նախագծին կից ներկայացված հիմնավորման 2-րդ կետի համաձայն` Նախագծով առաջարկվում է 6.9 կմ ոչ պիտանի գազատար խողովակաշարը նվիրել Արտենի և Արագածավան համայնքներին, որպեսզի այն օրենքով սահմանված կարգով օտարվի համայնքների կողմից և օտարումից ստացված միջոցներն օգտագործվեն նոր կառուցվող գազատարի համաֆինանսավորման համար: Ստացվում է, որ 6.9 կմ ոչ պիտանի գազատար խողովակաշարը Արտենի և Արագածավան համայնքներին է նվիրվում այն օտարելու նպատակով, այսինքն որոշակի պայմանով: 	
Ուստի հիմք ընդունելով ՀՀ քաղաքացիական օրենսգրքի 605-րդ հոդվածը` առաջարկում ենք Նախագծով վերոնշյալ գույքը ոչ թե նվիրել, այլ նվիրաբերել Արտենի և Արագածավան համայնքներին` համապատասխան փոփոխություններ կատարելով Նախագծում:
	Ընդունվել է
	Առաջարկվող փոփոխությունը կատարվել է

	
	Միաժամանակ առաջարկում ենք տարանջատել Նախագծի 1-ին կետում յուրաքանչյուր համայնքին նվիրվող գույքի արժեքները:
	Ընդունվել է
	Նախագծի 1-ին կետում յուրաքանչյուր համայնքին նվիրվող գույքի արժեքները տարանջատվել են:

	ՀՀ ԿԱ անշարժ գույքի կադաստրի պետական կոմիտե
19.06.2015թ. 
№ ՄՍ/3892-15
	«Համայնքներին գույք նվիրելու մասին» Հայաստանի Հանրապետության կառավարության որոշման նախագծի 2-րդ կետից առաջարկվում է հանել «, դրանում նախատեսելով, որ նվիրատվության պայմանագրից բխող գույքային իրավունքների պետական գրանցումը իրականացվելու է համայնքների միջոցների հաշվին» բառերը, նկատի ունենալով «Գույքի նկատմամբ իրավունքների պետական գրանցման մասին» Հայաստանի Հանրապետության օրենքի պահանջները:
	Ընդունվել է
	նախագծի 2-րդ կետից հանվել են   «, դրանում նախատեսելով, որ նվիրատվության պայմանագրից բխող գույքային իրավունքների պետական գրանցումը իրականացվելու է համայնքների միջոցների հաշվին» բառերը:

	
ՀՀ ԿԱ պետական գույքի կառավարման վարչություն
18.06.2015թ.
№ 01/22.12/3066-15
	1. անհրաժեշտ է ներկայացված նախագծի 1-ն կետում հստակեցնել «Ման-Նախ» ՍՊԸ–ի կողմից կառուցված և շահագործման համար ոչ պիտանի 6,9 կմ երկարությամբ գազատարի խողովակաշարն ինչ համամասնությամբ է հանձնվելու Հայաստանի Հանրապետության Արագածոտնի մարզի Արտենի և Արագածավան համայնքներին
	Ընդունվել է
	Նախագծի 1-ին կետում յուրաքանչյուր համայնքին նվիրվող գույքի արժեքները տարանջատվել են:

	
	2. առաջարկում եմ գույքի հանձնման-ընդունման աշխատանքների և նվիրատվության պայմանագրի կնքման լիազորությունները վերապահել ՀՀ Արագածոտնի մարզպետին:
	Ընդունվել է
	գույքի հանձնման-ընդունման աշխատանքների և նվիրատվության պայմանագրի կնքման լիազորությունները վերապահվել է ՀՀ Արագածոտնի մարզպետին:

	ՀՀ Արագածոտնի մարզպետարան
15.06.2015թ.
№01/14.3/2324-15
	«Համայնքներին գույք նվիրելու մասին» Հայաստանի Հանրապետության կառավարության որոշման նախագծի վերաբերյալ ՀՀ Արագածոտնի մարզպետարանը առաջարկություններ չունի:
	Ընդունվել է ի գիտություն
	

	ՀՀ արդարադատության նախարարություն
14.07.2015թ.
№ 02/14/8433-15
	«Համայնքներին գույք նվիրաբերելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:

	Ընդունվել է ի գիտություն
	



